Lög LSE - Landssamtaka skógareigenda
1. gr.

Félagið heitir Landssamtök skógareigenda. Heimili þess og varnarþing er heimili formanns hverju sinni.

2. gr.

Félagið er landssamtök félaga skógarbænda og einstakra skógarbænda sem rækta eða eiga skóg á bújörðum. Skógarbóndi telst hver sá sem uppfyllir skilyrði 3. greinar samþykkta Bændasamtaka Íslands
 og í atvinnuskyni stundar skógrækt til einhverra nota, s.s. til viðarframleiðslu, vegna ferðaþjónustu, útivistar eða landgræðslu. Allir skógarbændur hafa sömu réttindi óháð formi á félagsaðild. 

3. gr.

Tilgangur samtakanna er:

1. Að sameina alla skógarbændur landsins í ein búgreinasamtök.

2. Að bæta aðstöðu skógræktar sem atvinnugreinar í sem víðustum skilningi, bændastéttinni til hagsbóta.

3. Að vera samtök og málsvari þeirra sem stunda skógrækt á bújörðum.

4. Að annast samskipti og samningagerð fyrir hönd félagsmanna við opinbera aðila eða aðra þá sem þeir óska. Einnig við hliðstæð samtök erlendis.

5. Að hvetja til rannsókna og fræðslu skógarbændum til hagsbóta.

6. Að leita leiða til að koma afurðum skógarins í verð. 

4. gr.

Aðalfundur fer með æðsta vald í málefnum samtakanna og skal haldinn fyrir 1. nóvember ár hvert. Aðalfundur er löglegur ef til hans er boðað bréflega með minnst 14 daga fyrirvara. Stjórn samtakanna getur boðað til aukafundar þegar hún telur ástæðu til og aukafund skal halda ef þriðjungur félagsmanna æskir þess. Rétt til setu á fundum samtakanna eiga allir félagsmenn þess, með málfrelsi, tillögu-  og atkvæðisrétti.

Landshlutafélögin skulu kjósa 3 menn ár hvert sem mynda fulltrúaráð sem mæti til fundar með stjórn fyrir aðalfund.
Verkefni fulltrúaráðs eru:

1. Koma með og fara yfir tillögur og mál frá aðildarfélögum sem borist hafa.

2. Fara yfir eða semja fjárhagsáætlun og tillögur um starfsemi samtakanna fyrir næsta ár.

3. Koma með uppástungu um menn í stjórn og nefndir félagsins.

4. Vera stjórninni til aðstoðar við stjórnun aðalfundar.

5. Koma með tillögu að árgjaldi.

Á aðalfundi skal stjórn leggja fram til umræðu og samþykktar:

1. Skýrslu um störf samtakanna á sl. ári.

2. Endurskoðaða reikninga fyrir sl. almanaksár.

3. Fjárhagsáætlun og tillögur um starfsemi samtakanna á næsta ári.

Á aðalfundi skal kjósa stjórn og aðra trúnaðarmenn úr hópi félagsmanna. 

5. gr.

Stjórn samtakanna skipa fimm menn og þrír til vara. Kjörtímabil er þrjú ár, þannig að tvö fyrstu árin skal kjósa um tvo stjórnarmenn. Þriðja árið skal kjósa um einn stjórnarmann. Stjórnin skiptir með sér verkum að loknum aðalfundi. Varastjórn skipa þrír menn og skulu þeir kosnir árlega. Tveir skoðunarmenn og varamenn þeirra skulu kosnir árlega.

Stjórn samtakanna fer með málefni þess á milli aðalfunda. Hún má ekki skuldbinda samtökin fjárhagslega umfram það sem fram kemur í samþykktum aðalfundar. Stjórnin heldur skrá yfir félaga og skal hún liggja frammi á aðalfundi.

6. gr.

Lög þessi öðlast gildi með samþykkt stofnfundar samtakanna. Tillögur til lagabreytinga skulu berast stjórn samtakanna eigi síðar en mánuði fyrir aðalfund og skulu þær sendar út með fundarboði. Til að breyta lögum þarf samþykki 2/3 hluta greiddra atkvæða á aðalfundi
.

1 3. gr samþykktar bændasamtaka Íslands   hljóðar svo ;


Aðild að Bændasamtökunum geta átt þeir einstaklingar og lögaðilar sem þess óska


og stunda búrekstur  í atvinnuskyni enda séu þeir aðilar að þeim félögum og félagasamtökum sem talin eru  í 2. grein.  Aðild einstaklinga skal óháð því hvort þeir stunda búsrekstur í eigin nafni eða annarra.  Undir búrekstur fellur hvers konar búfjárrækt, jarðrækt, skógrækt, garðrækt og ylrækt.  Einnig eftirfandi starfsemi fari hún fram á lögbýlum:  Eldi og veiðar vatnafiska, nýting hlunninda, framleiðsla og þjónusta.





� Stofnfundur LSE var haldinn 28. júní 1997 á Hallormsstað.


Lögum LSE var breytt á aðalfundi samtakanna 2008.





